
ítrótturfótbóltur  1. deild

Jóannes Hansen

Tað er gott lag í HB fyri 
tíðina. Teir eiga nevniliga 
oddan í føroyskum mansfót­
bólti í løtuni og eru fremstir 
í bæði bestu og næstbestu 
deildini. Tað, at næstbesta 
liðið hjá HB skal takast í 
álvara og ætlar sær at vinna 
1. deild í ár, bleiv staðfest um 
vikuskiftið, tá ið HB vann 2-1 
í oddabrakinum ímóti B68. 
Sigurin ber í sær, at HB nú er 
á odda við fýra stigum.

Fyrsti dysturin í hes­
um umfarinum var longu 
fríggjakvøldið, tá ið EB/
Streymur heima á Sunda­
lagsstevnu tók ímóti B36. 
Heimaliðið kom á odda 
2-0 tíðliga í dystinum, men 
stevnuhýrin fingu teir úr 
høvuðsstaðnum so dyggiliga 
gjørt um uppá við at venda 
dystinum á høvdið og vinna 
3-2. B36 liggur nú eisini væl 
fyri og er á 3. plássi.

B71 hevur nú loksins 

vunnið seg upp um niður­
flytingarstrikuna, eftir at 
teir heldur óvæntað vunnu 
2-1 heima ímóti FC Suðuroy 
eftir at teir annars høvdu 
verið aftanfyri 0-1.

Heima í Klaksvík spældi 
KÍ 2-2-javnleik ímóti Skála, 
meðan Víkingur heima í 
Leirvík vann 2-1-sigur ímóti 
TB, sum nú saman við EB/
Streymi er á aftasta plássi.

Uppflytingin 
næstan avlýst
Reglurnar siga, at tað 
bara eru trý tey ovastu, 
sum kunnu flyta upp. Nú 
kappingin er gott og væl 
hálvrunnin, er tað bara 
B68, sum er í nánd av upp­
flytingini. Um støðan verður 
tann sama eftir 27 umfør, 
sum hon nú er, so verður tað 
bara eitt lið, sum flytir upp 
og eitt lið, sum flytir niður 
úr bestu deildini.

Talvan sigur, at FC Suð­
uroy er fýra stig frá bronsu­

plássinum, men bronsu­
plássið verður ivaleyst trý 
stig nærri FC Suðuroy, áðr­
enn henda vikan verður 
liðug. Orsøkin er tann, at 
FC Suðuroy eftir 4-1 tapið í 
Klaksvík næstsíðsta leyg­
ardag kærdi, tí Kristoffur 
Jakobsen spældi við KÍ. Tað 
hevði hann ikki rætt til, tí 
hann vikuna frammanund­
an hevði spælt á besta KÍ 
liðnum. Kæran er ikki liðugt 
viðgjørd, men tað er lítil ivi 
um, at kærarin fer at fáa 
viðhald.

joannes@sosialurin.fo

HB heldur fast um 
oddasessin í 1. deild
1. deild menn HB er framvegis oddalið í næstbestu 
deildini hjá monnum – og nú enn tryggari eftir at teir 
vunnu ímóti nærmastu kappingarneytunum frá B68

1. Deild menn
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 HB II	 15	 10	 3	 2	 40	 19	 +21	 33 
2	 B68	 15	 8	 5	 2	 34	 16	 +18	 29
3	 B36 II	 15	 7	 3	 5	 35	 24	 +11	 24 
4	 KÍ II	 15	 7	 2	 6	 29	 23	 +6	 23
5	 Víkingur II	 15	 7	 1	 7	 28	 24	 +4	 22 
6	 Skála	 15	 6	 3	 6	 33	 26	 +7	 21
7	 FC Suðuroy	 15	 6	 2	 7	 28	 33	 -5	 20 
8	 B71	 15	 4	 2	 9	 14	 43	 -29	 14
9	 EB/Streymur II	 15	 3	 4	 8	 19	 30	 -11	 13 
10	 TB II	 15	 4	 1	 10	 17	 39	 -22	 13

1. Deild kvinnur
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 KÍ	 10	 8	 1	 1	 49	 7	 +42	 25 
2	 EBS/Skála	 9	 8	 0	 1	 37	 7	 +30	 24
3	 HB	 9	 5	 1	 3	 28	 11	 +17	 16 
4	 B36	 9	 4	 2	 3	 9	 15	 -6	 14
5	 ÍF	 9	 4	 0	 5	 14	 32	 -18	 12 
6	 Víkingur	 10	 1	 1	 8	 3	 43	 -40	 4
7	 AB	 10	 0	 1	 9	 2	 27	 -25	 1 
8	 B68/NSÍ	 0	 0	 0	 0	 0	 0	 0	 0

Trivaligur 
heimasigur 
í Klaksvík

Tríggir dystir í bestu 
kvinnudeildini í fótbólti 
vóru sunnudagin. KÍ, sum 
var næstovast, og HB, sum 
var triði ovast, hittust í 
Klaksvík, og har var eingin 
ivi. KÍ vann tryggan 4-0 
sigur, og harvið er tað 
rættuliga sannlíkt, at stríð­
ið um FM verður kapping 
millum EBS/Skála og KÍ, 
sum við sigrinum lyfti seg 
upp um EBS/Skála, ið hevði 
frí í hesum umfarinum.

Báðar grannauppgerðir­
nar vóru tættar. Á Argj­
um vann B36 1-0 á AB, og 
í Fuglafirði vann ÍF 1-0 á 
Víkingi.

Um eina viku verður 
aftur spælt, og tá fær EBS/
Skála møguleika at leggja 
seg aftur á ovasta plássið. 
Tá hevur KÍ frí, meðan EBS/
Skála skal spæla á útivølli 
ímóti Víkingi.

1.deild kvinnur
KÍ-HB 4-0 (1-0)
1-0: Eyðvør Klakstein 14.
2-0: Sigrid Jacobsen 51.
3-0: Rannvá B. Andreasen 71.
4-0: Eyðvør Klakstein 77.

ÍF-Víkingur 1-0 (0-0)
1-0: Elsa Sevdal 46.

AB-B36 0-1 (0-1)
0-1: Elsa Anna Mohr 29.

KÍ-Skála 2-2 (1-0)
1-0: Jens Pauli Mohr 6.
1-1: sjálvmál 49.
1-2: Hendrik á Fríðriksmørk 52.
2-2: Henry Heinesen 90.

Víkingur-TB 2-1 (1-0)
1-0: Per Gregersen 39.
1-1: Einar Petersen 64.
2-1: Per Gregersen 75.
Reytt kort: Sámal Jákup Joensen, 
Víkingur, 63. (2 gul) og Hanus 
Mortensen, TB, 81. (beinleiðis 
reytt)

EB/Str.-B36 2-3 (2-1)
1-0: Hanus Olsen 4.
2-0: Hans Ejdesgaard 15.
2-1: Tóki á Lofti br 34.
2-2: Stefan í Skorini 51.
2-3: Tóki á Lofti 75.

HB-B68 2-1 (1-1)
1-0: Dávid R. Nolsøe 19.
1-1: Hákun Edmundsson 24.
2-1: Pál Mohr Joensen 85.

B71-FC S. 2-1 (0-0)
0-1: Jón Krosslá Poulsen 46.
1-1: Jónberg á Mýrini 78.
2-1: Dan í Soylu 87.

Kristoffur Jakobsen

KÍ-HB 4-0

fegnir sandoyingar


